
PRAKATA 

Buluh diakui mempunyai pelbagai kegunaan dalam kehidupan tradisional 
penduduk Malaysia mahupun di seluruh pelosok dunia khususnya di kawasan 
buluh banyak didapati. Kini, peranan dan kepentingan buluh dalam penggunaan 
harian semakin berkurangan akibat pemodenan. Menyedari hakikat ini, pelbagai 
usaha dilakukan oleh para saintis dan penyelidik untuk mencari kaedah-kaedah 
bagi memanfaatkan kepe1bagaian penggunaan buluh. 

Dalam kebanyakan aspek penggunaan buluh, ia sering terdedah 
kepada serangan mikroorganisma dan serangga. Oleh yang demikian, tempoh 
hayat penggunaannya ditentukan mengikut kadar kemerosotan biologi buluh. 
Buluh mudah diserang oleh organisma-organisma perosak seperti kumbang 
bubuk, anai-anai, dan kulat (berlaku pada paras kandungan lembapan melebihi 
takat tepu gentian). Malah, ketahanan produk buluh banyak bergantung kepada 
keadaan iklim dan persekitaran tempat ia digunakan. Bagi mengatasi masalah 
ini, pengawetan buluh adalah digalakkan bagi memanjangkan jangka hayatnya. 

Buku panduan ini dibahagikan kepada 11 Bab. Bab 1 dan Bab 2 
mengandungi pengenalan dan taburan kawasan buluh boleh didapati. Sementara 
itu, Bab 3 menerangkan mengenai struktur dan identiti buluh yang boleh 
digunakan bagi mengecam spesies-spesies buluh tertentu. 

Pada Bab 4 pula pembaca akan diterangkan mengenai teknik-teknik 
pembiakan serta penanaman buluh secara ladang dan Bab 5 menjelaskan secara 
sepintas laIu mengenai si fat-si fat buluh dan proses-proses yang terlibat terhadap 
penukaran buluh daripada kulma kepada produk. 

Manakala Bab 6 menerangkan mengenai produk-produk yang boleh 
dihasilkan daripada buluh. Produk-produk ini merangkumi produk tradisional 
dan moden. Kekuatan dan daya tahan buluh dalam konteks struktur semula 
jadi turut diterangkan dalam Bab 7. Penerangan terperinci mengenai jenis
jenis kulat yang seriDg dikaitkan dengan buluh turut dijelaskan. Malah, faktor 
penyebab kepada pertumbuhan kulat serta morfologi serangan setiap kulat 
tersebut turut diutarakan. Kesemua ini terkandung pada Bab 8. 

MaJdumat kesan ekologi terhadap pereputan buluh bo\eh diperolehi 
pada Bab 9. Oi sini definisi pengelasan tahap bahaya dalam penggunaan bahan 
berkayu di Eropah turut dikemukakan. Bab 10 mcnunjukkan imbasan kesan 
struJctur ultra kulat terhadap serangan buluh yang dipaparkan menggunakan 
miJcroskop pengimbas e1ektron (SEM) dan mikroskop pemancar elektron (TEM). 
la memberikan malclumat mendalam mengenai kesan serangan kulat terhadap 
keJruaran fizilcal dan mekanikal buluh untuk tujuan penggunaan. 

Bab 11 merupakan inti pati utama buku ini. la menerangkan secara 
terperinci mengenai kaedah kawalan dan jenis-jenis bahan pengawet yang· 
digunalcan serta keberkesanannya bagi mengawal serangan kulat terbadap buluh 
dan produk-produlcnya. 

Penerbitan buku panduan ini diharapkan dapat memperkenalkan 
masyaralcat umum dan pengusaha buluh mengenai kulat serta kesannya 
terhadap buluh. 

